Situata e të nxënit - 23
	Fusha: Gjuhët dhe komunikimi
	Lënda: Abetare
	Shkalla: I
	Klasa: 1

	Temat mësimore: Ora 1: Shkronjat e dorës J, j
Ora 2: Projekt (formojmë lule)
	Situata e të nxënit:
jastëk

	Rezultatet e të nxënit të kompetencave të fushës sipas temës mësimore
Njësia mësimore 1. Nxënësi:
· dallon shkronjën J, j të dorës;
· shkruan shkronjën J,j të dorës;
· shkruan fjali që përmbajnë fjalë me shkronjën J me shkronja dore;
· përdor saktë shkronjën e madhe në fillim të fjalisë dhe pikën në fund të saj.
Njësia mësimore 2. Nxënësi
· pret letrat duke përdorur gërshërën;
· ngjyros pjesët e lules duke përdorur ngjyrat;
· ngjit pjesët e lules për të formuar lulen;
· vlerëson punën e tij dhe të shokëve.

	Burime:
Abetare, Abetare pune, shkronja j, lapsa, fletore, mjete vizatimi, etiketa me fjalë, shkronja, fletë formati, video-projektor
	Lidhja me fushat e tjera ose me temat ndërkurrikulare:
Matematikë, Arte, Shoqëria dhe mjedisi
	Fjalë kyçe:
Janar, Jakë, Ujk, Bashkëtingëllore, Shkronja, Rrokje, Fjalë, fjali

	Metodologjia dhe veprimtaritë e nxënësve 
Bashkëbisedim, Punë individuale, Stuhi mendimi, Veprimtari në dyshe

	Njësia mësimore 1. Përshkrimi kontekstual i situatës:
Veprimtari paraprake: 
Hapi 1 
Mësuesi/ja i fton nxënësit të shohin si shkruhet shkronja e madhe e dorës J duke e punuar atë në tabelë dhe duke paraqitur edhe modele të gatshme.
Mësuesi/ja shpjegon etapat e shkrimit të shkronjës J të madhe të dorës duke theksuar që ajo shkruhet në tri rreshta.
Hapi 2 
Mësuesi/ja ngre nxënës për ta shkruar sipas etapave J-në e madhe të dorës në tabelë duke kërkuar që të ndiqen etapat. Mësuesja ndihmon dhe kontrollon realizimin e detyrës.
Hapi 3
Mësuesi/ja i fton nxënësit të shohin si shkruhet shkronja e vogël e dorës j duke e punuar atë në tabelë dhe duke paraqitur edhe modele të gatshme.
Mësuesi/ja shpjegon etapat e shkrimit të shkronjës j të vogël të dorës. 
Hapi 4
Mësuesi/ja ngre nxënës për ta shkruar sipas etapave j-në e vogël të dorës në tabelë duke kërkuar që të ndiqen etapat. Ndihmon dhe kontrollon realizimin e detyrës.
Hapi 5
Mësuesi/ja u kërkon të shkruajnë në fletoren e punës faqe 59 me shkronja dore J, j;
Ndihmon dhe kontrollon realizimin e detyrës.
Hapi 6
Mësuesi/ja iu kërkon nxënësve të lexojnë fjalinë: Jona luan në ujë dhe u drejton pyetjet:
· Me çfarë shkronje fillon fjalia?
· Çfarë vendosim në fund të fjalisë?
Punohet në libër. Nxënësit plotësojnë shkronjat e dorës J, j dhe shkruajnë gjithashtu fjalinë me shkronja dore. Ndihmohen nxënësit gjatë punës në libër.
Në fund korrigjohet libri individualisht dhe vlerësohen.
Njësia mësimore 2. Përshkrimi kontekstual i situatës:
Veprimtari paraprake: 
Hapi 1
Mësuesi/ja paraqet në video-projektor modele të ndryshme lulesh origjinale dhe të bëra me letra dhe vizatime
Zhvillohet një bisedë me fëmijët. Mësuesi/ja drejton pyetjet: Çfarë shihni në foto?
Hapi 2 
Mësuesi/ja i orienton nxënësit të punojnë për të përgatitur lulet sipas modelit të dhënë.
Nxënësit punojnë të pavarur duke u ndihmuar nga mësuesja. 
Hapi 3 
Mësuesi/ja var punimet më të mira në këndin e klasës pas përzgjedhjes që kanë bërë vet nxënësit.

	Vlerësimi: 
Nxënësit vlerësohen për:
1. pjesëmarrjen në mësim 
1. formulimin e përgjigjeve
1. bashkëpunimin me shokët
1. saktësinë e realizimit të detyrës

	Detyra shtëpie: Në fletoren e modeluar shkruani 2 rreshta me shkronjat J, j të dorës, fjalët jaka, jetoj, jam, dhe fjalinë: Jona luan në ujë me shkronja dore.



